Nyagasani Yezu Kristu abonekera by’umwihariko Valentine Nyiramukiza

mu ijoro lyo kuwa 19 rishyira 20 werurwe mu mwaka wa 2020, i Bruxelles mu Bubiligi.

Introduction de Léoncie KANTAMAGE — KNY

Mu ijoro lyo kuwa 19 rishyira 20 werurwe 2020, Valentine Nyiramukiza, ari iwe mu rugo,

Rue Juliette Wytsman4/2 - 1050 Bruxelles, yasenganye n’ abakristu bagera nko kuri 30,
hifashishijwe ikorana buhanga lyo kuvuganira kure murebana , kugira ngo babashe
gukurikira no gusengana, ku mpamvu yo kubahiriza amabwiriza yo kudasohoka muli icyo
gihe cy’icyorezo cya coronavirus.

Twibukiranye :

Uko bisanzwe, Valentine agira igisibo yihariye, cy’iminsi amara atalya atanywa , guhera ku
italiki ya 9 kugera kuya 20 werurwe .Nyamara uyu mwaka, mu kiganiro cy’umwihariko
yagiranye na Nyagasani Yezu ku italiki ya 8 werurwe 2020, ikiganiro azatugezaho mu minsi
ya vuba aha, Yezu yamusabye kudasiba nk’uko yari asanzwe

abigenza .

Mu minsi ya vuba,Yezu, ku italiki 5 werurwe , akaba yaramuhaye ubutumwa bw’umwihariko
buvuga ku byerekeye amakuba n’ibyorezo turi mo muri iki gihe .Ubwo butumwa ubusanga
ku rubuga nkoranyambaga www.AVMDKI.org , bushishikariza abakristu kurushaho kwihana,
gusenga , gusabira Kiliziya, cyane cyane Kiliziya y’u Rwanda.

Bukanamenyesha abasanzwe bategura amasengesho ajyana n’igisibo , ko bazabikora , ariko
ku bulyo budasanzwe.

Nibwo rero , saa CYENDA Z’ijoro , nyuma y’‘amasengesho y’ inzira y’ Umusaraba ,
humvikanye kandi hagagara, Valentine atera ishapule y’ Impuhwe z’Imana ,ageza aho asa
n’uyihagaritse , nibwo atangiye kuganira na NYAGASANI YEZU .



Yezu Kristu abonekera by’umwihariko Nyiramukiza Valentine, mw’ijoro ryo
kw’itariki ya 19, rishyira iya 20 werurwe 2020, kuva saa cyenda n’iminota itandatu,
kugeza saa cyenda n’iminota mirongo itanu n’irindwi n'amasengonda mirongo ine

n‘umunane. (3H57,48’)

Val.:
Atera indirimbo y’ukaristiya : Turakuramya Yezu
Turakuramya Yezu uri Umuremyi.
Uri hano rwose uri muzima.
Uburyo udukunda ntako bungana.
Uduhaza twese Mukaristiya.
Val. :
Karame, karame Papa.
Ndi hano, ndi igikoresho cyanyu, munkoreshe icyo mushaka kandi muntume aho
mushaka.
Yezu :
Bana banjye, ndabaramukije.
Val.:
Hi... (yikirije icyo abwiwe)
Yezu :
Bana banjye, ndabakunda.
Bana banjye, ndabakunda.
Bana banjye, ndabakunda.
Val.:
Hi... (yikirije icyo abwiwe)
Yezu :

Mbashimiye ubutwari.
Mbashimiye ubwitange.
Mbashimiye n’ukwigomwa mwagize.

Bana banjye, mukomereze aho, mukomere kw’isengesho koko, kuko ari irinyakuri.
Isengesho, ni ryo rizamara impaka.
Ni naryo rizatsinda amakuba.

Val. : Hi...(yikirije icyo abwiwe)

Yezu :
Bana banjye, aho muri hose ndababona, kandi ndabona agahinda n’intimba mufite.
Nabari mu mpande zose batashoboye kuboneka no kuza, babyifuzaga, mwese
ndababona.



Val. :

Val.:

Yezu :

Yezu :

Bana banjye, ni yo mpamvu Naje kubateguza hakiri kare, kugira ngo mutazatungurwa,
bamwe mukabura uko mwifata.

Bana banjye, mukomeze mushikame musenge, kuko ibihe turimo birakomeye.
Bana banjye, ndabizi ko bamwe muri mwebwe mushonje, mukaba musonzeye
Umubiri nAmaraso Yanjye.

Muri aka kanya, nimuce bugufi, maze mbahe Umubiri n’Amaraso byanjye.

(...Akanya ka bucece...)

Atera indirimbo : Umva ngo araryoha.
Umva ngo araryoha, Umwami wacu.
Umubiri We ni igihaza bose.

Amaraso ye ni ikimara nyota.

Urakoze Papa.

Bana banjye, nababwiye ko unyemera, ntazamutererana.
Ntihazagire ikibaca intege.

Bana banjye, nababwiye ko iki gisibo kitazamera nk’ibindi, bamwe mwibajije byinshi,
abandi bibatera ibibazo, abandi bibatera ubwoba ; ndetse nuwo nabatumyeho
byamuteye ikibazo.

Ni byo koko kuva igihe cyose, imyaka yose, nazaga kw’itariki ya munani z’ukwezi kwa
gatatu, nkamubwira ko kw’itariki ya cyenda z’'ukwa gatatu azatangira gusiba kugeza
kw’itariki ya makumyabiri z’'ukwa gatatu.

Ariko igihe naje kw’itariki ya munani, naje mubwira yuko guhera kw’itariki ya cyenda
kugeza ku ya makumyabiri ko atazasiba kurya no kunywa iminsi cumi n’ibiri nkuko
yabikoraga.

Ndumva n’ubu atarabyumva, namwe mutarabyumva.

Uyu munsi muhaye uruhushya rwo kuzabagezaho message namuhaye kw’itariki
munani z’'ukwa gatatu, nje kumubwira ko atazasiba.

Niho muzasobanukirwa neza, impamvu namubwiye ko atazasiba.

Namwe kandi narababwiye nti : « Nimusenge cyane kuko mwugarije n‘amakuba yose,
menshi, mukugarizwa n’ibibazo biturutse impande zose.

Namwe bana banjye, muri bakuru nimwihere amaso kubyo mubona byose.

Ntaho biragera!

Ndabasabye ngo mukenyere mukomeze, maze mupfukame musenge mutisengesheje.
Muhumure si ukubatera ubwoba, nuko ibihe turimo ubungubu, mubona
n’amaso, ibyo mutabona ni byo byinshi.

Musabire Kiliziya kuko yugarijwe n'amakuba menshi.

Musabire abihaye Imana.



Ndabashimira ko mutacitse intege, mukemera kurara ijoro muri gusenga kuko
mwakijije byinshi.

Ntibibe ubungubu gusa, mujye mubikora kenshi.

Ntimubikore kubera ko ari ino tariki mwamenyereye, ahubwo, muheke benshi,
mufashe benshi, mukize benshi.

Hari abumva ko ibi ari ibyorezo by’uburwayi, by’indwara, bakibagirwa ko na Sekibi
yihishe inyuma, ahubwo ikica ibyari bizima.

BANA BANJYE, MUHUMURE NARATSINZE, KANDI NZATSINDA.

Musabire ibihugu by’isi yose, kuko byugarijwe namakuba.
Isi yugarijwe n‘amakuba, ni mwebwe, ni bariya bayituye.

Ndabasabye :

Nimwihane hakiri kare.

Nimubabarire.

Nimwicuze.

Nimukundane bamwe n’abandi nta buryarya.

Mukunde abanzi banyu.

Ntimukinubire gutotezwa, ahubwo bijye bibabera ibyishimo bya buri munsi.

Val.:
Atera indirimbo : Niba Uhoraho.

1. Nintegwa nkagwa mu cyaha nzatabaza Imana.

Nzikubita imbere Yayo, Nayo izambarire.

Insubize mu nzira maze ndonke agakiza.

Ubwo namenye ko inkunda nzajya nyihungiraho Niyo mukiro.

R./ Niba Uhoraho ari amahoro yawe.
Niba Uhoraho ari ibyishimo byawe.
Komeza inzira watangiye wicika intege.
Wahisemo neza Nyagasani muri kumwe.

2. Ari ibyubu n’ibizaza ntakizadutanya.

Kuko Imana yadukunze bitagira urugero.

Yageze aho itanga Yezu Kristu ngo adukize.
Ubwo namenye ko inkunda nzajya nyihungiraho,
Niyo mukiro.

Yezu :
Bana banjye, Jyewe na Mama tubahaye ubuhungiro mu Gishura cyacu.
Nimupfukame musenge kugira ngo muzakomeze kwiberamo n’abanyu,
n’incuti zanyu,
n’abana banyu,
ndetse na babandi bagiye kure yanyu ariko mwakundaga.
Ndabasabye, mwijya kure nimugume hafi.
Mwikumva ababajya mu matwi babashuka kubera kudasobanukirwa, kubera ko hari
igice cy’umwijima kibahuma amaso y’'umutima



Ahubwo nimubasengere, kugira ngo nabo bagaruke babone.
MUSABIRE BA BANDI BOSE BIVANYE AMATA KU MUNWA.

Bana banjye, mushyire imbere UKURI.
Mwirinde gusebanya, musebya bagenzi banyu kandi neza, muzi UKURI uko ari ko.
Ntimuzabeshye cyangwa ngo mubeshyere abandi.

Bana banjye, ndabategura, nkababurira kuko mutazi umunsi n’igihe.
Igihe ni iki cyo kuvugisha UKURI,

cyo kugendera mu KURI,

cyo gukurikira UKURI.

Abasenya bisenyera,

abubaka bigwa,

abahahira mu bitobotse,

ndabinginze igihe kirageze cyo kwisubiraho,

igihe kirageze cyo kwihana no guca bugufi mugasaba imbabazi.
IBYABAYE BYARABAYE!

Bana banjye, Rozali ni akabando kanyu,
ntimukakibagirwe,

ni ibiryo byanyu bya buri munsi,

ni icyo kunywa no kurya.

Umukristu nyawe, nusenga abivanye ku mutima, ni wawundi uhura n’ibigeragezo.
Nimusenga mukabona ibintu byanyu byose bigenda neza, mukabona nta kibazo
mufite, muzasubire inyuma mwumve yuko hari ikintu gikomeye kitagenda.
Uwanjye wese aca munzira ifunganye.

Wowe usenga usebanya, isengesho ryawe riba ribuze ikintu.

MURANGWE N’URUKUNDO NO GUSHYIRA HAMWE.

Ntimugahuzwe no kurwanira iby’isi, ngo ibyi Mana nibiza mutandukane.

Val. :
Hi... (yikirije icyo abwiwe)

Yezu :
BANA BANIJYE, IKINTU MUBONA CYOROSHE,
CYANGWA SE GIKOMEYE,
KIZASUMBA GUFUNGA KILIZIYA NKIGUNGA JYE JYENYINE,
MWUMVA ARI IGIK| ?
NASUBIYE KURI GOLGOTA !
BIRAMBABAJE CYANE BANA BANJYE.

Ariko icyo mbasaba, ndabizi ko bibabaje, nimwihangane mwumvira, kandi mwakire,
maze mubisimbuze guhara amavi yanyu mukabisengera.

IGIHE CYOSE MUZANYIFUZA MU MUTIMA WANYU, NZABASANGA.

Bana banjye, ubwo Mama aheruka, mwabonye urugero nkuru turimo, nabwo
yansabye kubahaza Umubiri n’Amaraso Yanjye, nkuko ubu ngubu muri kubikora buri
munsi. Yabaciraga amarenga kugira ngo nibibageraho, muzamenye ko bibaho kandi ko
bizaza mukabyakira uko biri.



Val. :

Yezu :

Val. :

Yezu :

Val. :

Bana banjye, na Mama arabaramukije.
Mbahaye umugisha wa Kibyeyi.

Murakoze Papa.

Bana banjye, ubushize nababwiye ko nshaka, nifuza ko muzongera GUSENGA IMINSI
ITATU, ko nzabibamenyesha, mwirambirwa bizaza kandi nzababwira, kuko ni byo
bizahashya ibi byuririzi mwahuye na byo n‘amakuba.

Hi... Hi...Hi...( yikirije icyo abwiwe)

Bana banjye, ibihe biri imbere, nongeye kubasubiriramo ko bitoroshye.

N’ibyo mutegura biri imbere, nabyo ntimuzatungurwe, kuko nabyo, nabwo ntabwo
byoroshye.

Ariko muhumure sinzabatererana.

Bana banjye NDABABAYE.

Ngiye kubabwira ikintu kimbabaje:

Bamwe munyihanganire,

ariko cyane cyane mbabajwe nuko Jye na Mama tudatandukana,
tukaba twaragiye i Kibeho mu Rwanda,

tukabasura twembi,

ariko kugeza ubu mukaba mugihakana ko ntahageze.

Nyamara, mwizaniye amakuba,

imitingito,

imiyaga,

imvura idashira n’ibindi n’ibindi...

Nimukenyere mukomeze !

MWAHAKANYE KO NTAHAGEZE, KUGIRA NGO MUTEMERA ABO NIYERETSE NIBYO
NAVUZE, MWEMERA GUHITAMO ABO MUSHAKA.

IBYA MBERE BIZABA IBYANYU!

Narabigishije, narabahanuriye, ariko byose mwarabyirengagije :

Abo nabwiye ko bagiye kuba Abasenyeri batari baba bo, barababaye.
Nibo ba mbere bahakanye amaza yanjye.

Hari abihutiye kwandika bashatse gusubizayo inyandiko basanga igihe cyararangiye.
Abo nabwiye ko nzabatungura.

Murumve namwe, batwatsi tutarenga amano !

Atera indirimbo : Hazaza ibitangaza :

Hazaza ibitangaza abavura mw’lzina Ryanjye,
abahanurabinyoma,

ntimuzamenya icy’ukuri icyo ari cyo,

kuko nzaba narabasabye mukanyima,



Yezu :

Val.:

Yezu :

kandi nabaha ntimwakire,

ntimushimire.

Bana ba Damu na Eva,

iby’isi byari byahanaguwe igihe nabapfiraga,
nimusuzume imitima,

nimwisubireho,

maze musubize muti : « Nyagasani turabyemeye. »

Mwemeye ko Mama yaje bya nikize, muzabibazwa.

Ibya mbere bizaba ibya nyuma.

Ukuri ni ukuri kandi ukuri ntiguhera.

Muharanire kuvugisha UKURI bana banjye.

Musabire ibihugu byanyu mwese, musabire ibihugu bibacumbikiye.
Igisibo ntabwo kirangiye uyu munsi bana banjye, nizere ko mukomeza.
Kuko Nzi neza ko iminsi mikuru yose iri imbere izaba mu bihe bikomeye.
Nimukomeze amavi n'amasengesho.

Nanjye nzababa hafi.

Mube bamwe, mwizerane kandi mukundane, mufashanye.

Niwo murage mbahaye.

Bana banjye, nta mvura idahita.

Hi...(yikirije icyo abwiwe)

Bana banjye, ni icyo cyari kinzanye kugira ngo mbasuhuze kandi mbatume.
Mbahaye umugisha wa Kibyeyi.

Kw’lzina ry’Imana Data na Mwana na Roho Mutagatifu. Amina.

Na Mama abahaye umugisha wa Kibyeyi.

Kw’lzina ry’Imana Data na Mwana na Roho Mutagatifu. Amina.
Murakagira abababyara, bana banjye.

Murakagira abo mubyara.

